
Cyfoeth Naturiol Cymru 
Cyfarfod y Bwrdd 
27 Chwefror 2012 

 
 
 

Teitl y papur:  Papur Gwyn y Bil Datblygu Cynaliadwy – Ymateb 
Cyfoeth Naturiol Cymru i'r ymgynghori 
 

Cyfeirnod y Papur: Papur 6 (02/13) [C] 
 

Paratowyd y Papur gan: Morgan Parry 
 

 
 
 

Pwrpas y Papur: Trafodaeth  
 

Argymhelliad:  
 

 
 

Effaith: Sylwer – efallai na fydd 
pob pennawd yn berthnasol i'r 
pwnc 

Effaith ar yr Amgylchedd:  
 
Bydd effaith sylweddol ar yr amgylchedd - bydd yn 
amddiffyn yr amgylchedd drwy wneud datblygu cynaliadwy 
yn fwy canolog i ymddygiad Gwasanaethau Cyhoeddus 
Cymru. 
 
Effaith ar yr Economi: 
 
Bydd yr economi yn cael eu effeithio gan symud y 
cyfrifoldeb dros ddatblygu cynaliadwy i'r sefydliadau hynny 
sy'n gwneud busnes gyda Gwasanaethau Cyhoeddus 
Cymru. 
 
Effaith ar y Gymuned:  
 
Amherthnasol 
 
Effaith ar Wybodaeth:  
 
Drwy gyfrannu at wybodaeth drwy ychwanegu wythfed 
egwyddor i fywyd cyhoeddus yng Nghymru. 

Mater: 
 
1. Y Bwrdd i drafod ymateb Cyfoeth Naturiol Cymru i Bapur Gwyn Llywodraeth 
Cymru - Cymru Gynaliadwy Dewisiadau Gwell ar gyfer Gwerth Gwell. 
 
Crynodeb 
 
2. Y Bwrdd i drafod ymateb Cyfoeth Naturiol Cymru a chytuno arno, Atodiad 1.   
 
Linc i’r ymgynghori Llywodraeth Cymru: 
 
http://wales.gov.uk/consultations/sustainabledevelopment/sdwhitepaper/;jsessionid=

21E60D697C554DAB4E0895A5D9DC961B;jsessionid=E6A009819BB384D4
153F28758103DBBF?skip=1&lang=cy 

 
Risgiau 
 
4. Amherthnasol 
 
Goblygiadau Ariannol 
 
5. Amherthnasol 
 
Cyfathrebu; 
 
6. Amherthnasol 

Atodiad 1 

 

YMATEB CYFOETH NATURIOL CYMRU 
 I BAPUR GWYN LLYWODRAETH CYMRU 

CYMRU GYNALIADWY 
DEWIS GWELL AR GYFER DYFODOL GWELL 

Ymgynghoriad ynglŷn â'r cynigion ar gyfer Bil Datblygu 
Cynaliadwy 

 
Sylwadau Cyffredinol   
 
1  Mae Cyfoeth Naturiol Cymru (CNC) yn croesawu cyhoeddi'r Papur Gwyn fel cam 
arall tuag at wneud Cymru'n batrwm o sut mae llywodraethu Datblygu Cynaliadwy a'i 
roi ar waith. 
 
2. Cred CNC fod ganddo lawer iawn i'w gyfrannu at nodau ac amcanion y Papur 
Gwyn. Ein pwrpas yw sicrhau bod amgylchedd ac adnoddau naturiol Cymru yn cael 
eu cynnal, eu defnyddio a'u gwella mewn ffordd gynaliadwy. Yn y cyd-destun hwn, 
ystyr cynaliadwy yw ... er budd, ac mewn modd y bwriedir iddo fod er budd, pobl, 
amgylchedd ac economi Cymru yn y presennol ac yn y dyfodol. Mae'r Bwrdd wedi 
cadarnhau y bydd yn canolbwyntio ar yr amgylchedd, ond y bydd yn gwneud hynny 
fel rhan hanfodol o ddarlun mwy o lawer.  Wrth reoli'r amgylchedd, byddwn yn 
defnyddio ac yn meithrin gwybodaeth, yn ystyried anghenion cymunedau a'r 
economi ac yn cadw mewn cof effaith rheoli'r amgylchedd ac yr economi ac ar 
gymunedau. Y cysylltiad fydd gwasanaethau ecosystemau, sef ein prosesau a'n 
gweithgareddau. 
 
3 Rydym eisoes wedi dechrau meddwl a chynllunio ar gyfer sut y gallwn weithredu'n 
unol ag egwyddorion cynaliadwyedd, yn enwedig o ran ein trefniadau llywodraethu 
ac o ran sut y bydd ein penderfyniadau'n arwain at ganlyniadau cynaliadwy yn y 
dyfodol. 
 
Dyletswydd Datblygu Cynaliadwy 
 
4. Mae CNC yn croesawu'r cynigion yn y Papur Gwyn y dylai Datblygu Cynaliadwy 
ganolbwyntio ar: 
 
- safbwynt tymor hir; 
- lles cymdeithasol, economaidd ac amgylcheddol; 
- canlyniadau ar y cyd; 
- gwybodaeth a'r arferion gorau 
- sylweddoli y bydd yn rhaid gwneud penderfyniadau anodd; ac 
- atal ac ymyrryd yn gynnar. 
 
5. Mae CNC hefyd yn arddel y dyheadau hyn i gyd ac yn bwriadu eu cynnwys yn ein 
polisïau a'n harferion gweithio. Seilir y fframwaith cysyniadol y byddwn yn ei 
ddefnyddio i ddatblygu ein syniadaeth ar bedair colofn – yr economi, yr amgylchedd, 
y gymuned a gwybodaeth – a byddwn yn cyflawni'r rhain  mewn ffordd gytbwys 

rhyngom ni'n hunain a'n partneriaid. Crynhoir hyn yn y cyfeiriad y bydd ein llwybr yn 
ei ddilyn ... Creu Cymru wyrddach, ddoethach, gyfoethocach, iachach. 
 
6. Byddwn yn ymdrechu i fod yn sefydliad sy'n batrwm o ran rheolaeth gynaliadwy. 
Felly, rydym yn croesawu bwriad y Papur Gwyn i roi dyletswydd arnom i sicrhau bod 
datblygu cynaliadwy'n bwrw gwreiddiau yn brif egwyddor drefniadol inni.   Prif 
elfennau datblygu cynaliadwy fel prif egwyddor drefniadol yw: 
 

 canolbwyntio'n glir ar yr hyn y mae'r sefydliad yn ceisio'i gyflawni er mwyn 
ategu lles Cymru yn y dyfodol, a  

 sicrhau bod penderfyniadau a wneir yn cael eu seilio'n llawn ar ystyried effaith 
lles economaidd, cymdeithasol, amgylcheddol a thymor hir.  

 
7  Byddwn felly'n blaenoriaethau cydweithio ag eraill, ac yn cefnogi casgliad y Papur 
Gwyn, sef  "Ni all y llywodraeth na chymuned ehangach y gwasanaeth cyhoeddus 
bennu atebion i'r heriau a wynebir ar eu pennau eu hunain: mae gweithio mewn 
partneriaeth â rhanddeiliaid yn hanfodol ac mae angen ymgysylltu'n effeithiol...”  Er 
mwyn gwneud hyn yn effeithiol, byddwn yn mabwysiadu prosesau penderfynu 
tryloyw a chyfranogol ac yn rhannu gwybodaeth lle bynnag y bo modd. 
 
8. Mae CNC yn croesawu'r cynigion i ddefnyddio Byrddau Gwasanaethau Lleol i 
helpu i gynllunio ar gyfer canlyniadau ar y cyd. Serch hynny, rydym yn poeni braidd 
nad yw canlyniadau amgylcheddol ar hyn o bryd ymhlith blaenoriaethau pob un o'r 
Byrddau hyn. Rydym yn amau hefyd ai'r sylfeini daearyddol presennol y seilir y rhan 
fwyaf o'r Byrddau arnynt yw'r rhai mwyaf effeithiol a byddem o blaid symud at 
drefniant mwy rhanbarthol. 
 
9. Hoffem gynnig ambell awgrym a allai helpu i gryfhau cyflawni'r dyheadau a fynegir 
yn y Papur ymgynghori:  
 
a Fe allai fod o help petai'r diffiniad o ddatblygu cynaliadwy'n cael ei gryfhau er 
mwyn sicrhau nad oes dim amheuaeth nad yw bellach yn coleddu rheolaeth barhaus 
yn ogystal â datblygu per se. 
 
b Er mwyn sicrhau bod cyrff cyhoeddus yn fwy atebol am gyflawni'r 
ddyletswydd yn bersonol gellid ei hychwanegu at Saith Egwyddor Bywyd 
Cyhoeddus  - er enghraifft ychwanegu Y dylai deiliaid swyddi cyhoeddus yng 
Nghymru hybu a chefnogi egwyddorion cynaliadwy fel y'u diffinnir yn y Ddeddf. Yna, 
byddai deiliaid Swyddi Cyhoeddus yn cael eu dal yn atebol am hyn yn yr un modd 
ag y maent yn atebol am safonau eraill.  
 
c Byddai'n gymorth petai modd dod o hyd i ffyrdd o ehangu'r ddyletswydd sydd ar 
Gyrff Cyhoeddus Cymru i goleddu'r cyrff y maent yn gwneud busnes â hwy. Fe allai 
fod modd sicrhau bod dyletswydd gofal gyffredinol yn cael ei chynnwys mewn 
dogfennau cyfreithiol megis caniatadau, trwyddedau a chontractau a gyhoeddir neu 
a lofnodir gan y Cyrff. Gallai'r Ddeddf gorfodi dyletswydd ar Gyrff a bennir yn yr 
Atodlen i'r Ddeddf gan gynnwys dyletswydd gofal gyffredinol i roi'r swyddogaethau ar 
waith sy'n destun unrhyw offeryn cyfreithiol penodol a gyhoeddir neu a lofnodir gan y 
Cyrff, mewn ffordd sy'n gynaliadwy, yn ôl diffiniad y Ddeddf.    

Corff Datblygu Cynaliadwy Annibynnol  
 
10 Rydym yn croesawu'r cynnig i sefydlu Corff Datblygu Cynaliadwy Annibynnol i 
Gymru, ac yn edrych ymlaen at gydweithio'n glos ag ef.  Mae cryn gyfle i sicrhau ein 
bod yn ategu ac yn cydblethu ein hymdrechion.  Yn benodol, hoffem weithio ochr yn 
ochr â'r corff ym maes ymchwil a throsglwyddo gwybodaeth. 
 
Gweithredu 
 
11. Mae CNC yn cefnogi'r cynnig i roi'r ddyletswydd arfaethedig ar waith ar 
ddechrau'r flwyddyn ariannol. Fodd bynnag, nid yw'r ddadl o blaid ei chyflwyno fesul 
cam yn cael ei mynegi'n ddigon clir ac fe allai arwain at ddryswch.  Mae CNC yn 
awgrymu y dylai'r ddyletswydd fod yn berthnasol i bob corff cyhoeddus o fis Ebrill 
2015 ymlaen. 
 
12. Cred CNC y dylid cael un set o ddangosyddion lefel uchel, ac y dylid seilio'r 
rheini ar y dangosyddion Datblygu Cynaliadwy presennol. 
 
Casgliad 
 
13. Mae CNC yn edrych ymlaen at barhau i gydweithio â Llywodraeth Cymru a'i 
phartneriaid ar ddatblygu a gweithredu'r Bil Datblygu Cynaliadwy. 
 
 
 


